
Pérmbledhje

Norma e rritjes ekonomike pér vitin 2014, sipas
projeksioneve té BQK-sé, parashihet té jeté 3.0
pérgind. Kjo rritje pritet té€ mbéshtetet kryesisht
nga rritja e konsumit, pérderisa investimet dhe
neto eksportet pritet té kontribuojné negativisht.
Deri né shtator 2014, éshté shénuar rritje e
kreditimit bankar, rritje e shpenzimeve rrjedhése
té geverisé dhe rritje e remitencave. Megjithatg,
gjaté sé njéjtés periudhé éshté shénuar rritje e
deficitit tregtar dhe rénie e investimeve publike
dhe investimeve té huaja direkte. Si pasojé,
parashikimi fillestar i rritjes ekonomike prej 3.7
pérqind pér vitin 2014 éshté reviduar né 3.0
pérqind.

Ndérmjetésimi financiar gjaté TM3 2014 éshté
karakterizuar me normé mé té larté té rritjes sé
kredive dhe depozitave. Kredité kané shénuar
rritje vjetore prej 3.2 pérqind ndérsa depozitat
7.4 pérqind. Sektori bankar ka vazhduar té
zvogélojé normat e interesit si né kredi ashtu
edhe né depozita. Mesatarja e normés sé interesit
né kredi gjaté muajit shtator 2014 ishte 10.8
pérqgind, ndérsa mesatarja e interesit né depozita
ishte 1.0 pérqind. Sektori bankar i1 Kosovés
vazhdon té keté cilési té miré té portofolit
kreditor me njé normé té kredive joperformuese
prej 8.5 pérqind né shtator 2014, e cila mbeti e
pandryshuar krahasuar me shtator 2013. Sektori
bankar vazhdon té keté pozité té kénagshme
edhe pér sa 1 pérket nivelit té kapitalizimit dhe
té likuiditetit, té cilat jané pérforcuar akoma mé
shumé né shator 2014 krahasuar me periudhén e
njéjté té vitit paraprak. Pérforcimi i kapitalizimit
té sektorit bankar kryesisht 1 atribuohet pérmi-

résimit té performancés sé sektorit bankar né
saje té rritjes sé profitit si dhe rritjes sé kapitalit
nga aksionarét, ndérsa rritja mé e shpejté e
depozitave né krahasim me kredité ka ndikuar
né rritjen e likuiditetit.

Sektori fiskal u karakterizua me rénie té
konsiderueshme té shpenzimeve kapitale, té cilat
ndikuan qé shpenzimet e pérgjithshme té
shénojné rénie, pérkundér rritjes sé shpenzimeve
rrjedhése. Né anén tjetér, té hyrat buxhetore
regjistruan nivel té njéjté krahasuar me vitin e
kaluar.

Sektori 1 jashtém deri né shtator 2014 éshté
karakterizuar me rritje té deficitit tregtar prej
3.3 pérqind, kryesisht pér shkak té rritjes sé
importit té mallrave prej 3.7 pérqind. Eksporti 1
mallrave ka shénuar rritje prej 6.2 pérqind,
kryesisht pér shkak té rritjes sé ¢mimit té
metaleve né tregjet ndérkombétare. Me rritje
jané karakterizuar edhe eksporti 1 shérbimeve
dhe remitencat, duke ndikuar késhtu né zbutjen
e deficitit té llogarisé rrjedhése. Investimet e
huaja direkte kané shénuar nivel dukshém mé té
ulét krahasuar periudhén e njéjté té vitit té
kaluar.

Inflacioni ka vazhduar té shénojé rénie. Deri né
shtator 2014, norma mesatare e inflacionit ishte
0.5 pérqind krahasuar me normén prej 2.2
pérgind né periudhén e njéjté té vitit paraprak.
Niveli 1 inflacionit né Kosové né masé té madhe
reflekton lévizjen e ¢mimeve té importit, qé
kryesisht reflektohet népérmjet c¢mimeve té
produkteve ushgimore dhe ¢mimeve té naftés.

Eurozona dhe Ballkani Peréndimor

Aktiviteti ekonomik né Eurozoné shfaqi shenja té njé
pérmirésimi té lehté né tremujorin e treté té vitit
2014, duke tejkaluar pérkohésisht rrezikun e njé
rikthimi té recesionit. Né TM3 2014, rritja reale né
eurozoné vlerésohet té keté arritur né 0.2 pérqind,
nga 0.1 pérqind sa ishte né tremujorin paraprak.
Krahasuar me tremujorin e njéjté té vitit paraprak,
rritja ekonomike né eurozoné mbeti e pandryshuar né
0.8 pérqind. Rritjen mé té shpejté né kuadér té
eurozonés, né TM3 2014 kundrejt TM2 2014 e shénoi
Greqia (0.7 pérqgind), gjé gé shénon edhe daljen e kétij
vendi nga recesioni pas gjashté vitesh. Ekonomia e
Gjermanisé, ndaj té cilés ekonomia e vendit éshté mé
e ekspozuar, u karakterizua me njé kthesé té lehté
pozitive né aktivitetin ekonomik né tremujorin e treté
té vitit 2014, gjé qé u pérkthye né njé rritje té lehté té
PBB-sé tremujore né 0.1 pérqind, nga rénia prej 0.1
pérqind gé shénoi né TM2 2014. Krahasuar me
tremujorin e treté té vitit paraprak, ekonomia e
Gjermanisé shénoi njé rritje vjetore prej 1.2 pérqind
né TM3 2014. Megjithaté, rritja ekonomike né
eurozoné mbetet e dobét, pérderisa rénia né indeksin
qé vleréson sektorin e prodhimit! jep indikacione pér
njé rritje ngjashém té dobét edhe né tremujorin e

fundit té vitit 2014.

Sipas Bankés Qendrore Evropiane, inflacioni né
eurozoné né TM3 2014 zbriti né 0.4 pérqind, nga 0.6
pérqind né TM2 2014. Pér vitin 2014, projeksionet pér
normén e inflacionit né Eurozoné jané reviduar né 0.5

pérqind si pasojé e gmimeve mé té uléta gjaté gjysmeés

1 .
Purchasing Managers Index — PMI.

Vlerésimi Tremujor i Ekonomisé, Nr. 8, Tremuijori 111/2014

sé paré té vitit, por edhe i zhvillimeve mé té

ngadalshme né kérkesén e brendshme.

Ky nivel 1 inflacionit né Eurozoné vazhdon té jeté nén
cakun prej 2 pérqind, té pércaktuar nga Banka
Qendrore Evropiane (BQE), gé qé ka rritur
domosdoshmériné e masave pér té rikthyer inflacionin
meé afér cakut. Né funksion té arritjes sé kétij géllimi,
né javén e dyté té shtatorit 2014, BQE zvogéloi edhe
mé tutje normén bazé té rifinancimit, duke e zbritur
né 0.05 pérqind. Ndryshimi i1 normés bazé té
rifinancimit éshté béré me géllim gé té nxisé rritjen e
kreditimit dhe, rrjedhimisht, té stimulojé aktivitetin
ekonomik. Normat mé té uléta té interesit pritet té
ndikojné edhe né evitimin e vlerésimit t€ mundshém
té valutés euro kundrejt valutave tjera, duke ndikuar
késhtu né rritjen e konkurrueshmérisé sé eksporteve

té Eurozonés.

Zvogélimi 1 normés bazé té rifinancimit nga BQE ka
ndikuar né rénien e normave té interesit té kreditimit
ndérbankar Euribor. Né shtator 2014, normat 1
mujore té Euribor kané réné né mesatarisht 0.02
pérqgind nga 0.15 pérqind né gershor 2014. Gjithashtu,
normat mesatare pér periudhén 12-mujore kané
shénuar rénie né mesatarisht 0.36 pérqind né Shtator
2014, nga mesatarja prej 0.51 pérqind né qershor
2014.

Figura 1. Norma e kreditimit ndérbankar EURIBOR
dhe norma e rifinancimit e ECB-sé

Burimi: Euribor (2014) dhe ECB (2014)

Performanca e aktivitetit ekonomik né Ballkanin
Peréndimor né gjashtémujorin e paré té vitit 2014
pérgjithésisht vlerésohet té jeté pérkeqgésuar,
kryesisht si pasojé e rikuperimit té ngathét ekonomik
né Bashkimin Evropian dhe zhvillimeve jo té

favorshme né disa nga vendet e kétij rajoni.

Projeksionet pér vitin 2014 sugjerojné se Serbia dhe
Bosnja dhe Hercegovina priten té karakterizohen me
rénie ekonomike prej 0.5 pérqind respektivisht rritje
té dobét prej 0.7 pérqind né vitin 2014. Shqipéria
pritet té shénoj njé rritje vjetore prej 2.1 pérqind,
pérderisa Kosova dhe Mali 1 Zi priten té shénojné njé

rritje vjetore prej 3.0 pérkatésisht 2.3 pérqind.

Ngjashém me vendet e eurozonés, inflacioni né

Ballkanin Peréndimor gjaté wvitit 2014 éshté
karakterizuar me tendencé té dobét té rritjes. Né TM3
2014, vendet né kété rajon kishin njé normé mesatare
té inflacionit prej 0.4 pérqind, pérderisa projeksionet e
FMN-sé sugjerojné njé normé mesatare té inflacionit

pér vitin 2014 prej 1.1 pérqind né vitin 2014.

Cmimet e naftés (brent crude)” né shtator 2014
shénuan rénie prej 7.3 pérqind krahasuar me

periudhén e njéjté té vitit paraprak (Figura 2).

Figura 2. Cmimi i naftés 'brent crude', né USD

Projeksionet e EIA (2014) sugjerojné se rénia e
¢mimeve té naftés do té jeté rreth 4 pérqind pér vitin
2014, ndérsa pér dy vitet e ardhshme kéto ¢mime

pritet té mbesin relativisht stabile.

Me rénie té ¢mimit né shtator té wvitit 2014 u
karakterizuan edhe metalet e arit (figura 3). Cmimi 1
arit gjaté késaj periudhe éshté karakterizuar me njé
rénie vjetore prej rreth 3.6 pérqind. Zhvlerésimi 1
valutés sé euros ndaj dollarit éshté reflektuar né rénie
té kérkesés pér ari gjaté késaj periudhe, pérderisa
pritjet sugjerojné se ¢mimi i arit do té vazhdojé té
shénojé rénie té lehté edhe né pjesén e mbetur té vitit

(FMN, 2014).

‘Brent Crude’ paraqget klasifikim tregtar pér naftén e prodhuar né detin e veriut si pérfagésues
i nivelit t& cmimit t& naftés né nivel global.



Figura 3. Cmimi i arit, né USD pér ounce

Mallrat ushgimore né nivel global gjaté TM3 2014
jané karakterizuar me rénie té ¢mimeve krahasuar
me periudhén e njéjté té vitit paraprak (Figura 4).
Rénia e ¢mimeve té drithérave gjaté TM3 2014
kundrejt TM3 2013 ishte rreth 3.7 pérqind, pérderisa
indeksi 1 pérgjithshém i mallrave ushqgimore ishte mé

1 ulét pér rreth 12.6 pérqind.

Figura 4. Indeksi i cmimeve té ushgimit

Burimi: FAOUN (2014), Projeksionet e FMN-sé (2014) té
kalkuluara nga BQK

Norma e kémbimit té euros kundrejt valutave
kryesore gjaté TM3 2014 kundrejt TM2 2014 éshté

zhvlerésuar. Ndaj sterlinés britanike, euro ka

shénuar rénie pér 2.6 pérqind; ndaj frankés zvicerane

ka shénuar rénie pér 0.6 pérqind; ndérsa ndaj dollarit

amerikan pér 3.4 pérqind (Figura 5).

Figura 5. Norma e kémbimit e euros

Ekonomia e Kosovés

Sektori Real

Norma e rritjes ekonomike pér vitin 2014, sipas
projeksioneve té BQK-sé, parashihet té jeté rreth 3.0
pérqind (figura 6), qé éshté mé e ulét se sa
parashikimi fillestar prej 3.7 pérqind. Ky revidim
éshté bére kryesisht pér shkak té nivelit mé té ulét té
investimeve publike né tremujorin e dyté dhe té treté,
rénies sé theksuar té investimeve té huaja direkte né
tremujorin e dyté por edhe rritjes sé importeve né
tremujorin e treté. Rritja pér vitin 2014 bazohet
kryesisht né rritjen e konsumit ndérsa investimet dhe

neto eksportet pritet té kontribuojné negativisht.

Figura 6. Rritja reale e PBB-sé, né pérgindje

Burimi: ASK (2013) dhe vlerésimet e BQK-sé pér vitin 2013

(2014)
Té dhénat deri né shtator 2014 paragesin njé rritje mé
té larté té konsumit, 1 cili éshté ndikuar nga rritja e
kredive konsumuese, rritja e pagave dhe méditjeve té
sektorit publik, pastaj subvencioneve dhe transfereve,
et). Gjithashtu, rritjen e konsumit e kané pérkrahur
edhe remitencat, té cilat né gjysmén e paré té vitit
2014 kané shénuar rritje prej 6.9 pérqind. Né anén
tjetér, investimet publike deri né shtator 2014 kané
shénuar rénie té konsiderueshme, ndérkohé gé edhe
investimet e huaja direkte (IHD) deri né gershor kané
shénuar rénie. Rénia e investimeve publike, e cila 1
atribuohet kryesisht zhvillimet politike lidhur me
formimin e institucioneve, ka béré qé rritja reale e
PBB-sé té jeté mé e ulét krahasuar me vitin paraprak.
Aktiviteti 1 sektorit privat éshté pérkrahur nga
kredité e sistemit bankar té cilat kané vazhduar té

rriten né ményré té pérshpejtuar.

Inflacioni né Kosové, shprehur népérmjet indeksit té
¢mimeve té konsumit (angl: Consumer Price Index:
CPI), gjaté vitit 2014 éshté duke u karakterizuar me
normé dukshém mé té ulét krahasuar me vitin
paraprak. Pér dallim nga viti 2013, i cili kishte filluar
me normé mé té larté té inflacionit dhe ishte

7

karakterizuar me rénie té vazhdueshme, viti 2014 ka
filluar me normé shumé té ulét té inflacionit dhe
éshté ngritur gradualisht. Norma mesatare vjetore e
inflacionit né periudhén janar — shtator 2014 ishte 0.5
pérqind krahasuar me mesataren prej 2.2 pérqind né
periudhén e njéjté té vitit paraprak, ndérkohé qé
vetém né shtator 2014 éshté shénuar norma vjetore e

inflacionit prej 1.3 pérqind (figura 7).

Figura 7. Norma e inflacionit, ndryshimi vjetor

12.0
10.0
8.0
6.0
4.0
9
20 1.3%
0.0
sielota el e e ot el e ot el o e
R e R Er e R E f sl P RS
L= LT e = L G == anfp—:gf‘f‘cﬁ DO
2 Q| I ) [ 21 ) [ 21 ) @
2011 2012 2013 2014

Mesatarisht gjaté periudhés janar-shtator 2014,
komponentét e CPI-sé si pijet alkoolike dhe duhani
shénuan rritje pér 4.8 pérqind, veshmbathja 3.2
pérqind dhe rryma, gazi dhe léndét tjera djegése 3.2
pérqgind. Ndérsa, rénie e c¢mimeve Kkryesisht u
evidentua tek shérbimet e transportit me 1.4 pérqind,
kryesisht pér shkak té rénies sé ¢mimit té derivateve
té naftés. Pérve¢ ¢mimeve té transportit, edhe
ushqimi dhe pijet joalkoolike u karakterizuan me
rénie prej 0.6 pérqind (figura 8). Ushqimi i cili pérbén
rreth 37.8 pérqind té shportés sé konsumatorit
kosovar, paraqet kategoriné kryesore qé éshté duke

shkaktuar rénien e inflacionit.



Figura 8. Lévizja e cmimeve sipas komponentéve,
ndryshimi vjetor né pérqindje

Lévizja e ¢cmimeve né Kosové éshté mjaft e ngjashme
me lévizjen e ¢mimeve né tregjet ndérkombétare si
pasojé e varésisé sé larté té ekonomisé sé Kosovés nga
importet. Kjo tregohet edhe nga sjellja e ngjashme e

indeksit té ¢mimeve té importit me CPI-né (figura 9).

Figura 9. Indekset e gmimeve té konsumit, prodhimit
dhe importit

Qé nga viti 1 kaluar, indeksi i ¢gmimeve té importit
éshté duke shénuar rénie. Mesatarja e ¢mimeve té
importit gjaté gjysmés sé paré té vitit 2014 ka
shénuar rénie vjetore pér 0.2 pérqind (1.0 pérqind
rritje né periudhén e njéjté té vitit 2013). Né kuadér
té ¢mimeve té importit, gmimet e produkteve bimore
dhe képucéve kané shénuar rritjen mé té larté gjaté

gjysmés sé paré té vitit 2014 me nga 23.0 pérqgind

secila ndérsa ¢mimet e tekstilit kané shénuar rénien

meé té larté prej 24.6 pérqind.

Indeksi 1 ¢gmimeve té prodhimit né gjashtémujorin e
paré té vitit 2014 shénol rénie mesatare vjetore prej
0.6 pérqind ndérkohé gé né periudhén e njéjté té vitit
paraprak kishte shénuar rritje prej 4.8 pérqind. Kjo
rénie e ¢gmimeve té prodhimit mé sé shumti u nxit nga
rénia e ¢mimeve té administruara si¢ jané: nxjerrja e
qymyrit dhe linjitit té cilat shénuan rénie té ¢mimit
prej 19.3 pérqind, pasuar nga rénia e ¢mimeve té
prodhimit té pajisjeve elektrike prej 13.9 pérqind,
prodhimi 1 letrés dhe produkteve prej letrés (7.9

pérqind rénie).

Figura 10. Regjistrimi i bizneseve, jo kumulative

H Biznese té mbyllura

Regjistrimi 1 ndérmarrjeve deri né gershor 2014 u
karakterizua me 5,311 ndérmarrje té reja té
regjistruara, qé éshté pér 294 ndérmarrje mé pak se
sa né periudhén e njéjté té vitit paraprak, ndérsa u
mbyllén 881 biznese apo 119 biznese mé shumé se sa

né periudhén e njéjteé té vitit paraprak (figura 10).

Struktura e ndérmarrjeve té reja té regjistruara éshté
pothuajse e njéjté me vitin e kaluar ku dominojné

tregtia, industria pérpunuese, hoteleria  dhe

ndértimtaria (figura 11). Rénia e numrit té bizneseve
té regjistruara krahasuar me periudhén e njéjté té
vitit paraprak kryesisht éshté shénuar tek sektori i
patundshmeérisé dhe ai 1 ndértimtarisé me 182
pérkatésisht 75 ndérmarrje mé pak, ndérsa hoteleria
dhe ndérmarrjet me aktivitet financiar kané shénuar

rritje pér 66 pérkatésisht 9 ndérmarrje mé shumé.

Figura 11. Struktura e ndérrmarrjeve té reja

Sektori Fiskal

Té hyrat buxhetore neto deri né shtator 2014 shénuan
nivel té ngjashém me periudhén e njgjté té vitit té
kaluar, duke arritur vlerén prej 964 milioné euro. Ky
nivel 1 ngjashém i té hyrave éshté arritur pérkundér
faktit se deri né shtator 2014 nuk jané arkétuar té
hyra né formé té dividendés nga ndérmarrjet publike,
ndérkohé gé né periudhén e njéjté té vitit té kaluar
ishin realizuar 30.0 milioné euro té hyra nga
dividenda. Nése pérjashtohen té hyrat nga dividenda
e realizuar né vitin 2013, atéheré té hyrat buxhetore
deri né shtator 2014 shénuan rritje prej 3.5 pérqind.
Shpenzimet buxhetore deri né shtator 2014 arritén
vlerén prej 967.4 milioné euro qé paraqet rénie vjetore
prej 1.1 pérqind. Rrjedhimisht, gjaté késaj periudhe,
9

buxheti 1 Kosovés regjistroi deficit primar prej vetém
3.5 milioné euro krahasuar me deficitin prej 14.1
milioné euro té shénuar né periudhén e njéjté té vitit

paraprak.

Ekzekutimi 1 shpenzimeve té planifikuara deri né
shtator 2014 ishte pothuajse 1 njéjté krahasuar me
periudhén e njéjté té vitit té kaluar (60 pérqind e
planit vjetor). Pagat dhe méditjet si dhe subvencionet
dhe transferet shénuan nivel mé té miré té realizimit
krahasuar me planin, ndérsa shpenzimet kapitale u
realizuan vetém né masén prej 41.0 pérqind e planit
deri né shtator 2014 krahasuar me shkallén prej 54.2
pérqind té realizimit né shtator té vitit té kaluar. Né
anén tjetér, realizimi i1 té hyrave buxhetore arriti
nivelin prej 66 pérqind e planit pér vitin 2014, qé
éshté pér 1.6 piké pérqindje mé 1 ulét se sa né

periudhén e njéjté e vitit té paraprak.

Sa 1 pérket strukturés sé té hyrave buxhetore, vérehet
rritje e té hyrave té mbledhura né kufi té cilat
shénuan rritje vjetore prej 3.9 pérqind dhe arritén
nivelin neto prej 632.1 milioné euro. Té hyrat e
mbledhura nga tatimet vendore arritén vlerén neto
prej 199.5 milioné euro gé jané pér 1.7 pérqind mé té
uléta se sa né periudhén e njéjté té vitit té kaluar. Té
hyrat jo-tatimore arritén vlerén prej 36.2 milioné euro
qé paraget njé rritje vjetore prej 8.5 pérqind.
Gjithashtu, té hyrat vetanake (niveli gendror dhe
lokal) shénuan rritje pér 6.8 pérqind duke arritur

vlerén prej 72.7 milioné euro.

Sa 1 pérket shpenzimeve, deri né shtator 2014 té
gjitha kategorité shénuan rritje krahasuar me
periudhén e njéjté té vitit paraprak, me pérjashtim té

shpenzimeve kapitale té cilat shénuan rénie.



Investimet kapitale, qé& deri né shtator 2014
pérfagésuan rreth 23.0 pérqind té gjithsej
shpenzimeve, shénuan vlerén prej 222.2 milioné euro
qé paraqget rénie prej 36.2 pérqind. Zvogélimi 1
investimeve kapitale 1 adresohet pérfundimit té
projektit té autostradés R-7, e cila né periudhén e
njéjté té vitit té kaluar ka gené né implementim e
sipér. Pérve¢ pérfundimit té projektit té autostradés
R-7, vonesa né kriyjimin e institucioneve pas
zgjedhjeve té 8 qershorit 2014 ndikoi né shtyrjen e
realizimit té shumé projekteve. Né anén tjetér,
shpenzimet qeveritare pér paga dhe méditje kané
shénuar rritje prej 28.9 pérqind dhe kané arritur
vlerén prej 357.8 milioné euro, qé éshté kryesisht
rezultat 1 vendimit té geverisé pér ngritjen e pagave.
Shpenzimet geveritare pér mallra dhe shérbime kané
shénuar rritje pér 4.6 pérqind dhe kané shénuar
vlerén prej 136.0 milioné euro. Subvencionet dhe
transferet po ashtu kané shénuar rritje pér 10.6
pérqind dhe kané arritur vlerén prej 251.3 milioné

euro.

Sistemi Financiar

Né shtator 2014, vlera e aseteve té sistemit financiar

Figura 12. Asetet e sistemit financiar té€ Kosovés, né
pérgindje (shtator 2014)

Burimi: BQK (2014)

té Kosovés arriti né 4.46 miliardé euro, duke shénuar

rritje vjetore prej 10.2 pérqgind. Kjo rritje gjaté
néntémujorit té vitit 2014 1 atribuohet kryesisht
rritjes sé aseteve té bankave komerciale dhe fondeve
pensionale, sektoré kéta qé dominojné asetet e
sistemit financiar. Sektori 1 sigurimeve, ai
mikrofinanciar dhe 1 ndihmésve financiar pavarésisht
zgjerimit té aktivitetit, kishin kontribut té vogél né

rritjen e gjithsej aseteve té sistemit. (figura 12).

Sektori Bankar

Deri né shtator 2014, né tregun bankar né Kosové
operuan 10 (dhjeté) banka komerciale, prej té cilave 8
(teté) kané pronési té huaj dhe pérfagésojné 90.5

pérqind té gjithsej aseteve té sektorit bankar.
Asetet

Deri né shtator 2014 bankat pérshpejtuan ritmin e
rritjes sé aktivitetit té tyre, duke ndérpreré késhtu
trendin e ngadalésuar té rritjes sé aseteve gé kishte

karakterizuar kété sektor gjaté viteve té fundit. Vlera

Figura 13. Asetet e bankave komerciale, ndryshimet

vjetore, né milioné euro

mm— Kredité bruto dhe lizingu
Ndryshimi Vijetor i Aseteve

e gjithsej aseteve né shtator 2014 arriti né 3.15
miliard euro, qé pérkon me njé rritje vjetore prej 7.3

pérqind (figura 13).

Rritja e aseteve té sektorit bankar gjaté néntémujorit
té wvitit 2014 kryesisht i atribuohet rritjes sé
investimeve né letra me vleré, pasuar nga bilanci me
bankat komerciale dhe aktiviteti kreditues.
Investimet né letrat me vleré né shtator 2014 arritén
né 410.0 milioné euro duke u karakterizuar me rritje

vjetore prej 48.6 pérqind.

Struktura e portfolios sé investimeve né letra me
vleré vazhdon té dominohet nga fletéobligacionet e
geverive té huaja té cilat né shtator 2014 pérbénin
59.7 pérqind té gjithsej letrave me vleré (rritje vjetore
prej 45.3 pérqind). Né shtator 2014 investimet né
letrat me vleré té gqeverisé sé Kosovés rritén
pjesémarrjen e tyre né 40.2 pérqind té gjithsej letrave
me vleré (rritje vjetore prej 53.5 pérqind) Bilanci me
bankat komerciale, qé kryesisht paraget depozitat e
mbajtura né bankat jashté vendit, shénoi rritje vjetore

prej 17.4 pérqind né periudhén raportuese.

Kredité
Aktiviteti kreditues gjaté néntémujorit té vitit 2014 u

Figura 14. Trendi i rritjes sé kredive dhe depozitave,
né pérgindje

karakterizua me ritém mé té pérshpejtuar té rritjes

krahasuar me vitin paraprak. Gjithsej kredité arritén

11

vlerén 1.85 miliard euro, qé paraqet rritje vjetore prej
3.2 pérqind né shtator 2014, qé éshté mé e larté
krahasuar me rritjen prej 2.2 pérqind né periudhén e

njéjté té vitit paraprak (figura 14).

Kredité e reja té léshuara gjaté periudhés janar-
shtator 2014 shénuan rritje vjetore prej 36.6 pérqind,
ndérsa né periudhén e njéjté té vitit paraprak kredité

e reja kishin shénuar rénie vjetore prej 3.8 pérqgind.

Figura 15. Vlerat dhe ndryshimet vjetore té kredive,

né milioné euro

Kontributin mé té larté né rritjen e gjithsej kredive e
kishin kredité pér ekonomité familjare, té cilat
shénuan rritje té pérshpejtuar prej 9.5 pérqind, (rritje
prej 2.6 pérgind né shtator 2013). Né té njéjtén
periudhé, kredité pér ndérmarrje kishin kontribut mé
té vogél duke shénuar rritje vjetore mé té ngadalshme
prej 1.6 pérqind, krahasuar me rritjen prej 3.1

pérqind né shtator 2013 (figura 15).

Pérshpejtimi 1 trendit té rritjes sé kredive pér
ekonomité familjare, mes tjerash, mund t’i atribuohet
rritjes sé pagave pér shérbyesit civil dhe lehtésimit
deri né njé masé té standardeve kreditore pér

ekonomité familjare, faktoré qé mund té kené ndikuar



né rritjen e kérkesés dhe potencialit kredimarrés nga
ky sektor. Ndérsa, ngadalésimi i rritjes sé kredive pér
ndérmarrjet mund té keté rezultuar nga oferta ende
mé e shtrénguar kredituese ndaj ndérmarrjeve mé té

médha.®

Sipas veprimtarive ekonomike, struktura e kredive té
ndérmarrjeve vazhdon té dominohet nga kredité e
destinuara pér tregti me pjesémarrje prej 52.5
pérqind, pasuar nga prodhimtaria me 11.9 pérqind
dhe ndértimtaria me 8.9 pérqind. Njéri ndér sektorét
me qasjen mé té ulét né gjithsej kredité pér
ndérmarrjet vazhdon té jeté sektori i bujgésisé, me
pjesémarrje prej 4.0 pérqind né gjithsej kredité pér

ndérmarrjet (figura 16).

Figura 16. Kredité sipas sektoréve ekonomik, né
pérgindje (shtator 2014)

Né shtator 2014, kredité pér prodhimtari u
karakterizuan me rritje vjetore prej 13.5 pérqind
krahasuar me rénien prej 3.1 pérqind shénuar né
shtator 2013. Gjithashtu, kredité pér tregti u
karakterizuan me rritje prej 3.2 pérqind krahasuar
me rritjen prej 1.6 pérgind né periudhén e njéjté té
vitit paraprak. Ndérkaq, kredité pér bujgési shénuan

rénie té theksuar prej 11.8 pérqind (rritje 30.9

Bazuar né rezultatet e fundit t& anketés pér kreditimin bankar.

Vlerésimi Tremujor i Ekonomisé, Nr. 8, Tremuijori 111/2014

pérqind né shtator 2013), pasuar nga kredité pér
ndértimtari té cilat u zvogéluan pér 11.0 pérqind (2.4

pérqgind rénie né shtator 2013)

Figura 17. Struktura e maturimit té& kredive

Sipas maturitetit, edhe gjaté néntémujorit té vitit
2014 struktura e kredive vazhdon té dominohet nga
kredité ‘mbi 1 deri né 5 vite’, edhe pse vérehet njé
trend 1 ngushtimit té lehté té tyre gjaté viteve té
fundit (figura 17). Ky zvogélim né portfolion e kredive
me maturim ‘nga 1 deri 5 vite’ éshté i shprehur si té
kredité e ndérmarrjeve ashtu edhe tek kredité e
ekonom ive familjare. Krahasuar me vitin paraprak,
né shtator 2014 vihet re njé rritje e pjesémarrjes sé

kredive me afat mé té shkurtér maturimi ‘deri né 1

vit’ si dhe tek kredité afatgjata ‘mbi 5 vite’.

Asetet e sektorit bankar kané pérshpejtuar ritmin e

rritjes si rezultat 1 rritjes mé té theksuar té
investimeve né letra me vleré, plasmaneve né bankat
komerciale jashté vendit dhe kredive té léshuara né

ekonominé vendore.

Figura 18. Struktura e maturimit té kredive té reja

Depozitat

Gjithsej depozitat né sektorin bankar né shtator 2014
arritén vlerén 2.52 miliardé euro, rritje vjetore prej
7.4 pérqind gé éshté dukshém mé e larté se dy vitet e
kaluara (figura 19).

Figura 19. Ndryshimi vjetor i depozitave né bankat
komerciale, né milioné euro

e N dryshimi vjetor

Kontributin mé té madh né rritjen e gjithsej
depozitave né shtator 2014 vazhduan ta kené
depozitat e ekonomive familjare, té cilat shénuan
rritje vjetore prej 7.5 pérqind (8.0 pérqind né shtator
2013). Gjithashtu, depozitat e ndérmarrjeve, té cilat
né dy vitet paraprake kishin shénuar rénie, né shtator
2014 shénuan rritje vjetore prej 8.2 pérqind (-0.9
13

pérqgind né shtator 2013). Depozitat tjera (depozitat e
jo-rezidentéve, organizatave jo-qeveritare et].)
shénuan rritje vjetore prej 3.0 pérqind né shtator
2014, gé pérbén njé rritje dukshém mé té vogél se

rritja prej 15.1 pérqind né shtator 2013.

Strukturén e depozitave né sektorin bankar
vazhdojné ta dominojné depozitat e ekonomive
familjare me pjesémarrje prej 72.8 pérqgind né gjithsej
depozitat, duke vazhduar késhtu té jené burimi
kryesor i financimit té aktivitetit bankar. Kategoria e
dyté pér nga madhésia pérbéhet nga depozitat e
ndérmarrjeve qé kané njé pjesémarrje prej 22.1
pérqgind né gjithsej depozitat. Ndérsa, depozitat tjera
né shtator 2014 kishin njé pjesémarrje prej 5.1
pérqgind né gjithsej depozitat e sektorit bankar (figura
20).

Figura 20. Struktura e depozitave né bankat

Depozitat e transferueshme dhe té kursimeve rritén
pjesémarrjen e tyre né gjithsej depozitat, kurse
depozitat e afatizuara zvogéluan pjesémarrjen. Rénia
e theksuar e normave té interesit né depozita gjaté
vitit 2014 mund té keté ndikuar né zvogélimin e
pjesémarrjes sé depozitave té afatizuara. Kurse, sa 1

pérket strukturés sé depozitave té afatizuara, né



periudhén raportuese vihet re njé rritje té
pjesémarrjes sé depozitave me afat mé té gjaté
maturimi krahasuar me depozitat me afat mé té

shkurtér maturimi (figura 21).

Figura 21. Struktura e depozitave té afatizuara

Normat e Interesit
Normat mesatare té interesit né kredi dhe depozita

kané vazhduar trendin rénés edhe shtator 2014.

Figura 22. Mesatarja e normave té interesit, né
pérgindje

Norma mesatare e interesit né kredi u zvogélua né
10.8 pérqgind krahasuar me 12.2 pérqind né shtator
2013.

Né depozita, norma e interesit u zvogélua né 1.0
pérqgind né shtator 2014, nga 3.4 pérqgind sa ishte né
periudhén e njéjté té vitit paraprak. Vlen té theksohet
se vérehet tendencé e rritjes sé normave té interesit si
né kredi ashtu edhe né depozita né shtator 2014
krahasuar me gershor 2014 (figura 22).

Trendi i rénies sé normave mesatare né kredi éshté
shprehur si tek kredité pér ndérmarrje, ashtu edhe
pér kredité pér ekonomité familjare. Sa i1 pérket
kredive pér ndérmarrje, norma mesatare e interesit
né shtator 2014 éshté zvogéluar né 10.7 pérqind nga
12.5 pérqind sa ishte né shtator 2013. Né kuadér té
kredive pér ndérmarrje, rénien mé té theksuar e
shénuan normat mesatare té interesit né kredité jo-
investuese me maturitet ‘deri né 1 vit’, té cilat né
shtator 2014 zbritén né 10.6 pérqind. Me rénie té
normés mesatare té interesit u karakterizuan edhe
kredité investuese ‘deri né 1 vit’, qé arritén normén
prej 11.8 pérqind (figura 23).
Figura 23. Normat mesatare té interesit pér kredité e

ndérmarrjeve, né pérgindje

Burimi: BQK (2014)

Norma mesatare e interesit né kredité pér ekonomité
familjare né shtator 2014 éshté zvogéluar né 10.8
pérqind, nga 11.6 pérqind sa ishte né shtator 2013.

Sipas qéllimit té pérdorimit, kredité konsumuese

shénuan rénie mé té madhe duke zbritur né 10.9
pérqind né shtator 2014 (12.2 né shtator 2013),
pérderisa norma mesatare e interesit né kredi
hipotekare u zvogélua né 9.3 pérqind (10.1 pérqind né
shtator 2013) (figura 24).

Figura 24. Normat mesatare té interesit pér kredité e

ekonomive familjare, né pérgind

Sa 1 pérket normave té interesit né depozita, rénie u
shénua né té dy kategorité kryesore té depozitave,
gjegjésisht depozitat e ndérmarrjeve dhe té ekonomive
familjare (figura 25).

Figura 25. Normat mesatare té interesit pér depozita,

né pérgindje

Burimi: BQK (2014)
Dallimi ndérmjet normés sé interesit né kredi dhe
depozita éshté zgjeruar né TM3 2014 si pasojé e
rénies mé té theksuar té normave té interesit né

depozita gjaté késaj periudhe kundrejt rénies sé

normave té interesit né kredi. Né TM3 2014, ky
dallim u rrit né 9.9 piké pérqindje, krahasuar me 8.8

piké pérqgindje né TM3 2013 (figura 25).
Profitabiliteti dhe Performanca

Sektori bankar vazhdoi té pérmirésojé performancén
financiare duke gjeneruar nivelin mé té larté té
profitit té arritur gé prej fillimit té funksionimit té
sektorit bankar. Deri né shtator 2014, profiti i sektorit
bankar arriti vlerén prej 46.9 milioné euro, kundrejt
profitit té arritur prej 22.4 milioné né shtator 2013.
Rritja e profitit 1 atribuohet rénies sé theksuar té
shpenzimeve té sektorit bankar, krahas rénies sé

lehté né té hyrat e kétij sektori.

Gjithsej shpenzimet e sektorit bankar deri né shtator
2014 u karakterizuan me rénie vjetore prej 17.1
pérgind. Né zvogélimin e gjithsej shpenzimeve
kryesisht ndikuan shpenzimet e jo-interesit té cilat
shénuan rénie vjetore prej 45.2 pérqind. Né kuadér té
shpenzimeve té jo-interesit, rénien mé té madhe e
shénuan shpenzimet pér provizione, té cilat u
reduktuan pér 58.2 pérqind né krahasim me vitin
paraprak. Poashtu, shpenzimet e interesit deri né
shtator 2014 shénuan rénie vjetore prej 24.7 pérqind.
Né kuadér té shpenzimeve té interesit, shpenzimet
pér interesin né depozita shénuan rénie vjetore prej
30.9 pérqind. Ndérsa, shpenzimet e pérgjithshme dhe
administrative, qé pérfagésojné pjesén mé té madhe
té gjithsej shpenzimeve, u karakterizuan me njé rénie
vjetore prej vetém 0.4 pérqind deri né shtator 2014,
¢ka nénkupton gé zvogélimi 1 shpenzimeve té sektorit
bankar nuk éshté shumé i1 lidhur me pérmirésimin e

efikasitetit operacional.



Té hyrat e sektorit bankar deri né shtator 2014 u
karakterizuan me rénie vjetore prej 2.0 pérqind, gé
kryesisht rezultol nga rénia e té hyrave nga interesi

dhe atyre nga jo-interesi.

Deri né shtator 2014, té hyrat nga interesi
pérfagésuan 80.5 pérqind té gjithsej té hyrave dhe
shénuan rénie vjetore prej 0.9 pérqind. Ky zvogélim
né arkétimin e té hyrave kryesisht 1 atribuohet rénies
sé té hyrave nga interesi né kredi, qé ndér tjerash u
ndikuan nga normat mé té uléta té interesit
krahasuar me vitet e kaluara. T€ hyrat nga jo-interesi
deri né shtator 2014 pérfagésuan 19.2 pérqgind té
gjithsej té hyrave dhe shénuan rénie vjetore prej 4.6
pérqind. Kjo rénie ishte kryesisht pasojé e rénies sé té
hyrave nga té ardhurat tjera operative (qé kané njé
pérfagésim té vogél né gjithsej té hyrat) dhe té
ardhurave nga tarifat dhe komisionet pér 25.1

pérkatésisht 2.7 pérqind.

Figura 26. Té hyrat dhe shpenzimet e bankave

komerciale, né milioné euro

Burimi: BQK (2014)

Si rezultat i1 zvogélimit té shpenzimeve, raporti i

shpenzimeve ndaj té hyrave té sektorit bankar u

pérmirésua dukshém duke u zvogéluar né 74.4

pérqind né shtator 2014, krahasuar 88.1 pérqind sa

ishte né shtator 2013 (figura 26). Gjithashtu, rritja e

theksuar e profitit deri né shtator 2014 béri qé Kthimi
né Mesataren e Aseteve (ROAA) té pérmirésohet né
2.0 pérqind, nga 0.9 pérgqind sa ishte né 2013,
pérderisa Kthimi né Mesataren e Kapitalit (ROAE) u
pérmirésua né 21.5 pérqind, nga 9.4 pérqgind né 2013
(figura 27).

Figura 27. Treguesit e profitabilitetit

Burimi: BQK (2014)

Rénia e theksuar e shpenzimeve krahas rénies sé lehté
né té hyra ka ndikuar qé profitit i sektorit bankar té
regjistrojé rritje té theksuar, duke arritur késhtu
nivelin mé té larté qé nga fillimi i funksionimit té

sektorit bankar né Kosové

4 . . . .
ROAA dhe ROAE jané té anualizuara me performancén e sektorit bankar deri né shtator
2014

Figura 28. NPL dhe provizionet pér humbje nga

kredité, né pérgindje

Burimi: BQK (2014)
Né shtator 2014, pjesémarrja e kredive jo performuese
né gjithsej kredité mbeti e pandryshuar me periudhén
e njéjté té vitit té kaluar, né 8.5 pérqind (figura 28).
Megjithaté, trendi i rritjes sé kredive jo performuese
éshté ngadalésuar krahasuar me periudhat
paraprake. Né shtator 2014 norma vjetore e rritjes té
vlerés sé kredive jo performuese ishte 3.8 pérqind,
dukshém mé e ulét se sa 24.7 pérqind sa ishte né
shtator 2013 (figura 29).
Figura 29. Rritja vjetore e gjithsej kredive dhe kredive
joperformuese, né pérqgindje

Kredité jo performuese vazhdojné té jené miré té
mbuluara me provizionet pér humbjet e mundshme
nga kredité. Né shtator 2014, mbulueshméria me
provizione ishte 112.2 pérqind (109.4 pérqind né

shtator 2013).

Po ashtu, sektori bankar ka pérforcuar edhe mé

shumé nivelin e kapitalizimit, ku Treguesi 1
Mjaftueshmérisé sé Kapitalit (CAR) arriti né 18.1
pérqgind né shtator 2014 nga 16.4 pérqgind sa ishte né
shtator 2013. Pérforcimi i kapitalizimit té sektorit
bankar kryesisht 1 atribuohet pérmirésimit té
performancés sé sektorit bankar né saje té rritjes sé
profitit si dhe rritjes sé kapitalit nga aksionarét si

rezultat 1 kérkesave té reja té BQK-sé.

Sektori bankar 1 Kosovés vazhdon té keté pozicion té
kénaqshém té likuiditetit. Né shtator 2014, raporti 1
kredive ndaj depozitave arriti né 73.7 pérqind nga
76.7 pérqind né shtator 2013. Pér mé tepér, raporti i
mjeteve likuide ndaj gjithsej detyrimeve afatshkurtra

géndroi né 46.0 pérqgind né shtator 2014.°

Fondet pensionale

Asetet e sektorit pensional né shtator 2014 arritén
vlerén prej 1.04 miliardé euro, duke shénuar rritje
vjetore prej 21.5 pérqind. Struktura e aseteve té
sektorit té pensioneve dominohet nga Fondi i
Kursimeve Pensionale té Kosovés (FKPK) 1 cili
menaxhon 99.4 pérqind té gjithsej aseteve, ndérsa

pjesa e mbetur prej 0.6 pérqind menaxhohet nga

Fondi Slloveno—Kosovar 1 Pensioneve (FSKP).

FKPK edhe gjaté néntémujorit té vitit 2014 ka
vazhduar té zgjerohet si rezultat i kthimit pozitiv né
investime dhe arkétimeve té reja té kontributeve
pensionale. Gjithsej asetet e FKPK-sé né shtator 2014
arritén vlerén prej 1.0 miliard euro. Né nénté muajt e

paré té vitit 2014, FKPK ka realizuar 46.4 milioné

5 Rregullorja pérkatése e BQK-sé kérkon gé raporti i mjeteve likuide ndaj detyrimeve
afatshkurtra t& mos jeté mé i ulét se 25 pérgind.



euro kthim bruto nga investimet. Né ditén e fundit té
shtatorit 2014, ¢mimi i aksionit arriti né 1.27 euro
(1.17 euro né shtator 2013). Ndérsa, vlera e
kontributeve té arkétuara deri né shtator 2014 arriti

né 95.2 milioné euro me rreth 469.5 mijé kontribuues.

Performancé pozitive éshté vérejtur edhe né
aktivitetin e FSKP-sé. Né shtator 2014, gjithse) asetet
e FSKP-sé kishin vlerén 5.7 milioné euro krahasuar
me 5.2 milioné euro sa ishin né shtator 2013. Rritja
kryesisht 1 atribuohet kthimit nga investimet, qé deri
né shtator 2014 arriti né 330.7 mijé euro. Né ditén e
fundit té shtatorit 2014, ¢mimi 1 aksionit té FSKP-sé
arriti né 145.69 euro (134.71 euro né shtator 2013).°

Institucionet mikrofinanciare (IMF)

Gjithse) asetet e sektorit mikrofinanciar né shtator
2014 arritén vlerén 115.3 milioné euro qé paraqget njé
rritje vjetore prej 3.1 pérqind krahasuar me rénien

prej 7.5 pérqind né shtator 2013 (figura 30).

Figura 30. Asetet e institucioneve mikrofinanciare, né
milioné euro

Burimi: BQK (2014)
Rritja e aseteve gjaté késaj periudhe ishte kryesisht

rezultat 1 rritjes sé aktivitetit kreditues dhe lizingut,

6 - . .
Vlera bazé e aksionit té FSKP-se éshté 100 pér dallim nga ajo e FKPK-se gé éshté 1.

Vlerésimi Tremujor i Ekonomisé, Nr. 8, Tremuijori 111/2014

dy produkteve(shérbimeve) kryesore té IMF-ve. Né
shtator 2014, gjithsej kredité shénuan rritje vjetore
prej 3.4 pérqind, krahasuar me rénien prej 8.6

pérgind né shtator 2013.

Né kuadér té gjithsej kredive, kredité ndaj bizneseve
shénuan rritje vjetore mé té theksuar prej 7.0
pérqind, ndérsa kredité pér ekonomité familjare
shénuan rritje prej 1.7 pérqind. Sipas maturimit,
kredité e IMF-ve vazhdojné té kené strukturén e
njéjté sikurse viteve té kaluara, dhe dominohen nga

kredité me afat té mesém maturimi pasuar nga ato

Figura 31. Struktura e kredive té institucioneve

mikrofinanciare sipas maturitetit, né pérgindje

Burimi: BQK (2014)

me afat té shkurtér, kurse kredité afatgjata vazhdojné
té kené njé pérfagésim té ulét. Kredité me afat
maturimi ‘mbi 1 deri 5 vite’ né shtator 2014 kishin njé
pjesémarrje prej 85.0 pérqgind né gjithsej kredité,
pasuar nga ato me maturim ‘deri 1 vit’ me 14.6

pérqind, dhe ‘mbi 5 vite’ me 0.4 pérqind (figura 31).

Vlera e lizingjeve né shtator 2014 arriti vlerén prej
23.0 milioné euro, njé rritje vjetore prej 6.2 pérqind
(rritje prej 6.0 pérqind né shtator 2013). Lizingjet pér
ekonomité familjare shénuan rritje vjetore prej 39.0
pérqind né shtator 2014 (24.2 pérqind né shtator

2013). Né anén tjetér, lizingjet pér biznese u

karakterizuan me rénie vjetore pér 5.4 pérqind,
krahasuar me rritjen vjetore prej 1.5 pérqind né

shtator 2013.

Karakteristiké e sektorit mikrofinanciar vazhdojné té
jené normat e larta té interesit né kredi. Mesatarja e
normés efektive té interesit pér kredité e léshuara
nga institucionet mikrofinancaire né shtator 2014
ishte 23.4 pérqind (24.0 pérqgind né shtator 2013). Pér
ndérmarrje, né shtator 2014 mesatarja e interesit né
kredi ishte 24.6 pérqind (23.7 pérqind né shtator
2013) kurse pér ekonomi familjare né shtator 2014

ishte 24.2 pérqind (23.4 pérqind né shtator 2013).

Né shtator 2014, niveli 1 kredive jo performuese né
gjithsej kredité gqéndroi né 5.3 pérqind, gé paraget njé
rénie té lehté nga periudha e njéjté e vitit té kaluar
kur ky raport ishte 5.7 pérqind. Mbulueshméria e
kredive jo perfomuese me provizione ishte 111.4
pérqind, gé paraget rritje nga niveli prej 109.7
pérqind sa ishte né shtator 2013.

Deri né shtator 2014, sektori mikrofinanciar realizoi
té hyra prej 14.2 milioné euro, qé krahasuar me vitin
e kaluar paraget rénie prej 1.7 pérqind (rénie prej 4.6
pérqind deri né shtator 2013). Sidoqofté, shpenzimet
shénuan rénie vjetore mé té theksuar prej 15.4
pérqind kryesisht si rezultat 1 reduktimit té
shpenzimeve pér personelin dhe zvogélimit té
shpenzimeve pér provizionet pér humbjet e
mundshme nga kredité. Vlera e pérgjithshme e
shpenzimeve deri né shtator 2014 u zvogélua né 13.3
milioné euro, duke rezultuar késhtu edhe né njé profit
prej 887.1 mijé euro kundrejt humbjeve té shénuara
prej 1.3 milioné euro né periudhén e njéjté té vitit

paraprak. Pérmirésimi 1 performancés fiananciare

ndikoi né pérmirésimin e indikatoréve @ té
profitabilitetit si¢ jané Kthimi né Mesataren e
Aseteve (ROAA) dhe Kthimi né Mesataren e Kapitalit
(ROAE). ROAA u pérmirésua né 1.0 pérqind (-0.3
pérqind né vitin 2013) ndérsa ROAE u pérmirésua né

3.9 pérqind (-1.1 pérgind né vitin 2013°).

Kompanité e sigurimit

Gjithsej asetet e sektorit té sigurimeve né shtator
2014 shénuan rritje vjetore prej 4.0 pérqind, duke
arritur vlerén 137.5 milioné euro. Né kuadér té
gjithse] aseteve, sigurimet jo-jeté pérfshijné 123.7

milioné euro, ndérsa sigurimet jeté 13.8 milioné euro.

Vlera e primeve té shkruara gjaté késaj periudhe
arriti né 62.6 milioné euro, qé krahasuar me shtator
2013 paraqget njé rritje prej 1.7 pérqind. Primet e
sigurimit jo-jeté kané gjeneruar 60.8 milioné euro,
ndérsa ato té sigurimit jeté kané gjeneruar 1.8
milioné euro. Vlera totale e démeve té paguara deri né
shtator 2014 arriti né 24.3 milioné euro, prej té cilave
14.1 milioné jané déme té paguara né kuadér té

sigurimit té pérgjegjésisé ndaj palés sé treté.

Deri né shtator 2014, sektori i sigurimeve regjistroi
fitim né vleré prej 968.8 mijé euro, qé tregon pér njé
pérmirésim té theksuar krahasuar me vitin paraprak
kur u shénua humbje prej 183.4 mijé euro.
Pérmirésimi 1 performancés u evidentua edhe né
sigurimet jeté edhe né ato jo-jeté. Deri né shtator
2014, sigurimi jo-jeté kishte fitime prej 351.5 mijé
euro krahasuar me humbjet prej 540.5 mijé euro gjaté

periudhés sé njéjté té vitit paraprak. Sigurimi jeté u

7 - . . . .
ROAA dhe ROAE pér vitin 2014 jané té anualizuara me performancén e sektorit deri né
shtator 2014.



karakterizua me rritje t€ métutjeshme té profitit né
617.3 mijé euro nga 357.1 mijé euro fitim deri né

shtator 2013.

Rritja e profitit éshté evidentuar edhe né
pérmirésimin e indikatoréve té profitabilitetit si
Kthimi né Mesataren e Aseteve (ROAA) dhe Kthimi
(ROAE). ROAA u

pérmirésua né 1.0 pérqgind (-0.3 pérqind né vitin 2013)

né Mesataren e Kapitalit

kurse ROAE u pérmirésua né 2.7 pérqind (-0.7 né
vitin 2013¢). pérqgind né 2013.

Sektori pensional vazhdoi té shénojé performancé té
miré financiare. Poashtu, rritje e aktivitetit dhe
pérmirésim i performancés u evidentua edhe tek
sektori i sigurimev dhe ai mikrofinanciar qé kishin
rritje té nivelit té arkétimit té primeve pérkatésisht

dhénies sé kredive.

Trequ i Bonove té Thesarit

Gjaté periudhés janar-shtator 2014, geveria e

Kosovés ka plotésuar nevojat pér financim té
aktiviteteve té saj duke zgjeruar véllimin e emetimit
té letrave me vleré né 302.2 milioné euro (238.0

milioné né janar-shtator 2013).

Deri né shtator 2014, kalendari i publikuar pér letra
me vleré ka pasur gjithsej 16 ankande. Prej tyre, 3 me
afat maturimi 91 dité, 6 me afat maturimi 182 dité, 4
me afat maturimi 364 dité, si dhe 3 ankande me afat
maturimi dy vjecar. Krahasuar me periudhén e njéjté

té vitit paraprak, kemi njé zhvendosje té emetimit té

8 ROAA dhe ROAE jané té anualizuara me performancén e sektorit deri né shtator 2014

letrave me vleré afatshkurtra né drejtim té atyre

afatgjata (figura 32).

Figura 32. Struktura e letrave me vleré té Qeverisé
sipas maturimit, né pérgindje

Shuma e ofertuar nga pjesémarrésit deri né shtator
2014 ishte 1.4 heré mé e larté se ajo e kérkuar nga
Departamenti 1 Thesarit né Ministriné e Financave.
Tejkalimi 1 vazhdueshém 1 ofertave nga akterét
primar kundrejt kérkesave té Qeverisé sé Kosovés ka
ndikuar né uljen e normave té interesit né letrat me

vleré pér té gjitha kategorité e maturimit.

Figura 33. Normat e interesit té letrave me vleré té
Qeverisé sipas maturimit, né pérgindje

Burimi: BQK (2014)
Kjo rénie ishte mé e theksuar né fletéobligacionet
geveritare me maturim 1 vjecar, qé u ndikua edhe nga
kérkesa mé larté e tyre deri né shtator 2014. Normat

meé té larta té interesit u hasén tek fletéobligacionet

geveritare me afat maturimi dy vjecar (2.7 pérqind),
pasuar nga ato me maturim njé vjecar (1.5 pérqind).
Ndérsa, fletéobligacionet geveritare me maturim 182
dité dhe ato me maturim prej 91 dité kishin norma té

interesit prej 1.2 pérkatésisht 0.5 pérqind (figura 33).

Sektori i Jashtém

Pozicioni 1 bilancit té pagesave né Kosové éshté
pérkeqgésuar né TM2 2014 krahasuar me periudhén e
njéjté té vitit paraprak. Deficiti i llogarisé rrjedhése
dhe kapitale ka shénuar vlerén prej 162.8 milioné
euro né TM2 2014, krahasuar me 114.3 milioné euro
sa ishte né TM2 2013. Ky pérkeqésim 1 deficitit té
llogarisé rrjedhése kryesisht i atribuohet rritjes se
deficitit né mallra pér 4.2 pérqgind, pérderisa bilanci 1
llogarisé sé tregtisé né shérbime u zvogélua pér 4.0
pérqind. Gjithashtu, né TM2 2014 kundrejt TM2
2013, llogaria e té ardhurave parésore dhe dytésore u
karakterizuan me zvogélim té bilancit pozitiv (3.4
pérkatésisht 5.7 pérqind).

Figura 34. Eksportet, importet dhe bilanci tregtar, né
milioné euro

Burimi: ASK (2014)

Deficiti 1 llogarisé sé mallrave arriti vlerén prej 1.6

miliard euro deri né shtator 2014, qé paraqet njé rritje

prej 3.3 pérqind krahasuar me periudhén e njéjté té

vitit paraprak (figura 34). Gjithsej eksportet né
shtator té vitit 2014 arritén vlerén 237.7 milioné euro,
qé pérkon me njé rritje vjetore prej 6.2 pérqind. Rritja
e eksporteve gjaté késaj periudhe kryesisht 1
atribuohet rritjes sé vlerés sé eksporteve té metaleve
bazé, si kategori me peshén mé té larté né kuadér té
gjithsej eksporteve té vendit, rritjes sé eksporteve té
produkteve minerale dhe eksporteve té produkteve

bujgésore.

Vlera e gjithsej importeve né Kosové, né shtator 2014
2014, arriti né 1.9 miliard euro, gé paraget njé rritje
vjetore prej 3.7 pérqind (rénie vjetore prej 3.1 pérqind
né shtator 2013). Né kuadér té gjithsej importeve, me
rritje u karakterizuan kategoria e makinerive dhe
pajisjeve elektrike, produkteve kemikale, produkteve
té plastikés dhe importet e paisjeve té transportit. Si
rezultat 1 rritjes sé vlerés sé eksporteve deri né
shtator 2014, shkalla e mbulueshmérisé sé importeve
me eksporte u rrit né 12.7 pérqind, nga 12.4 pérqind
sa ishte né shtator 2013.

Kategoria mé e madhe né kuadér té té hyrave té
llogarisé sé té ardhurave parésore mbeten té hyrat
nga kompenzimi i punonjésve, gjegjésisht té hyrat nga
té ardhurat e punonjésve Kosovar jashté vendit. Kjo
kategori e té hyrave u karakterizua me zvogélim né
98.9 milioné euro né gjashtémujorin e paré té vitit
2014, nga 110.0 milioné euro sa ishin né periudhén e

njéjté té vitit paraprak.

Remitencat, qé njéherésh paraqgesin edhe kategoriné
mé té madhe né kuadér té llogarisé sé té ardhurave
dytésore, vazhdojné té kontribuojé né ngushtimin e
Ne TM2 2014,

deficitit té llogarisé rrjedhése.

remitencat arritén vlerén prej 160.3 milioné euro,



duke shénuar rritje vjetore prej 10.9 pérqind (figura
35). Vlera e gjithsej remitencave té pranuara né vend
né gjashté muajt e paré té vitit 2014 arriti né 291.3
milioné euro, qé pérkon me njé rritje vjetore prej 6.9

pérqgind.

Figura 35. Remitencat, né milioné euro

Komponenté tjetér e réndésishme né kuadér té
edhe

Investimeve té Huaja Direkte (IHD). Bilanci 1 IHD-ve

bilancit té pagesave éshté kategoria e
né gjashtémujorin e paré té vitit 2014 ishte 37.5
milioné euro, qé paraget njé rénie té konsiderueshme
krahasuar me vlerén prej 141.0 milioné euro né
periudhén e njgjté té vitit paraprak. Kjo rénie e IHD-
ve mund t’1 atribuohet kryesisht shitjes sé aksioneve
té disa prej kompanive té huaja qé operojné né Kosové
tek rezidentét kosovar, si dhe shpérndarjes sé
superdividendés® sé disa prej kompanive té huaja qé

operojné né Kosové (figura 36).

9 L - . - .

Me superdividendé nénkuptohet dividenda e cila éshté mé e larté se sa fitimet e kompanisé
pér periudhén pérkatése. Shpérndarja e superdividentés ndikon né zvogélimin e kapitalit
aksionar, gjé e cila paraget zvogélim té IHD-ve.

Figura 36. Struktuar e investimeve té huaja direkte
sipas komponenteve, né milioné euro

Treguesit e zgjedhur makroekonomik

Pérshkrimi

Shtator 2013

Shtator 2014

Sektorireal 1/
PBB (né milioné euro)
Cmimet (mesatarja vjetore)
Cmimet (fundi i periudhés)

Sektori fiskal 2/
Té hyrat (né milioné euro)
Shpenzimet (né milioné euro)
Bilanci, si pérgindje e PBB-sé

Sektori financiar (né milioné euro) 3/

Asetet e korporatave financiare
prej té cilave: Bankat

Kredi
Depozita
Norma e interesit né kredi
Norma e interesit né depozita
Hendeku i normés sé interesit

Sektori i jashtém, (né milioné euro) 3/

Bilanci i pagesave
Llogaria rriedhése
prej té cilave: remitencat
Llogaria financiare
Investimet e huaj direkte né Kosové
Investimet portfolio, net
Invetimet tjera, net
Pozicioni ndérkombétar i Investimeve, net
Asetet
Detyrimet
Borxhi i jashtém, gjithsej
Borxhi i jashtém privat
Borxhi i jashtém publik

2.2% 0.5%
0.2% 1.3%
964.1 963.8
978.2 967.4
-14.1 -35
4,045.6 4,457.0
2,935.4 3,149.5
1,798.0 1,855.0
2,344.7 2,518.0
12.2 10.8
34 1.0

8.8 9.8

Qershor 2013 Qershor 2014

-130.8 -199.0
272.4 291.3
128.1 86.2
149.1 38.9
-135.2 -53.4
130.5 74.2
276.2 327.8
3,846.9 4,115.2
3,570.7 3,787.4
1,541.0 1,646.2
1,146.1 1,264.4
394.8 381.8

Burimi:

